Образец бр. 2

Иницијална проценка на влијание на регулативата за Предлог Законот за изменување и дополнување на Законот за води
Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Целите на менувањето и дополнувањето е олеснување на процедурите за користење на вода за наводнување на замјоделско земјиште, за одгледување на риби во рибници и кафези, и контрола на вадењето на песок, чакал и камен од коритата  и бреговите на површинските водни тела. 

Со Законот се предвидува и спроведување на концесиска постапка за хидрогеолошки истражувања на подземна вода за флаширање, без која не може да се спроведе постапката за доделување на концесија за флаширање на вода за комерцијални потреби
Дополнувањата се прават и со цел да се обезбеди зголемување на  приходите на општините во насока на распределбата на надоместокот кој се наплаќа од за вадење на песок, чакал и камен од коритата и бреговите на површинските водни тела во сооднос 50% за Буџетот на Република Македонија, 50 % за буџетот на единицата  на локалната самоуправа на чие подрачје се врши а дејност.

Во Законот се определува и висината и начинот на плаќање на надоместокот за миење и сепарирање на пресок, чакал и камен, кој со постојниот Закон е предвиден како надоместок, не не е определана висината неговата висина.  

2. Опис на целите што се планираат да се постигнат со решавање на проблемите

Со усвојувањето на Предлог Законот за изменување и дополнување на Законот за води се очекува да се постигнат следните цели:
· подобрување во однос на постапките за добивање на водокорисничко право за користење на вода за наводнување 

· допрецизирање на постапките за концесијата за експлоатација на подземна вода за флаширање,
· допрецизирање и подобрување на постапката  за добивање на дозвола за  вадењето на песок, чакал и камен од коритата и  бреговите на водотеците, езерата и акумулациите, заради подобрување на режимот на водите, како и 

· поедноставување на постапките во однос на користењето на вода за рибници.

3. Идентификација на можни решенија (опции)

Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции (baseline);
Опција 2:; Донесување на упатство или друг акт со кој ќе се даде насока за подобро спроведување на законот; и

     Опција 3: Донесување на Закон за дополнување на Законот за води.
Чекор 2: Идентификација на трошоци, придобивки и влијанија 
Предложено решение (опција):

Според направената анализа за решавање на горенаведените проблеми преферирано решение е Опцијата 3 . 
Опис:

Опцијата 3 предвидува Донесување на Закон за изменување и дополнување на Законот за води со кој се врши усогласување на дефинициите на Законот со одредбите, се олеснуваат процедурите за користење на вода за наводнување на земјоделско земјиште и за одгледување на риби во рибници и кафези.

Истовремено се воведува концесиска постапка за хидрогеолошки истражувања на подземна вода за флаширање, без која не може да се спроведе постапката за доделување на концесија за флаширање на вода за комерцијални потреби.  Со дополнување  на одредбите за подобрување на режимот на водите во делот кој се однесува на вадење на песок, чакал и камен од коритата и бреговите на водотеците, и со дополнувањето во казнените одредби, се очекува да се избегнат можностите за злоупотреба на овој материјал. 
Со дополнувањата се отстрануват одредени пропусти во делот на надоместокот за користење на вода за миење и сепарирање на песок, чакал и камен, за кој не е опеделена ниту висината, ниту начинот на плаќање.

Со донесувањето на овој предлог закон, се очекува и пораст на  приходите на општините.  
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Предложеното решение не предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци.
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Предложеното решение не предизвикува иницијални трошоци за министерствата и другите органи на државната управа.

- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

Со донесувањето на овој предлог закон нема да се предизвикуват континуирани трошоци за министерствата и другите органи на државната управа.

- Дали опцијата ќе предизвика иницијални трошоци за правните или физичките лица? Ако да, образложи ги трошоците.

Предложеното решение нема да предизвика иницијални трошоци за правните и физичките лице.
- Дали опцијата ќе предизвика оперативни трошоци за правните или физичките лица. Ако да, образложи ги трошоците.

Предложеното решение нема да предизвикува оперативни трошоци за правните и физичките лице.

2. Придобивки

- Опис и опсег на финансиските придобивки за засегнати страни
Со донесување на дополнувањата на Законот за водите ќе се овозможи пораст на приходите на општините на чие подрачје се врши дејноста вадење на песок, чакал и камен од коритата и бреговите на површинските водни тела, со што ќе се создадат  услови општините да ги зголемат своите приходни капацитети и да обезбедат средства за спроведување на обврските кои произлегуваат од Законот за водите. 

- Други нефинансиски придобивки за засегнати страни
3. Ризици и претпоставки

Доколку не се донесе овој закон, голем број од земјоделците ќе бидат соочени со проблемот за наводнување на земјоделското земјиште кое не е опфатено со хидромелиоративен систем, од причина што, без разлика дали се работи за големи зафати, или за мало количини на вода, постапките за издавање на дозволи подразбираат сложена процедура и обемна и скапа документација. Истовремено може да се предизвика нелегално користење на вода од подземни водни тела, кое може дополнително да  го наруши режимот на водите. 

Доколку не се донесе овој закон, рибопроизводителите не можат да се стекнат со водно право без концесија, што и понатаму ќе доведува до застој во развојот на рибопроизводството.
Издавањето на дозволи за вадење на песок, чакал и камен од коритата и бреговите на површинските водни тела, и  понатаму ќе претставува можност за евентуални злоупотреби. 

Одредена категорија на корисници на вода нема да плаќаат за водата која ја користат, што е на штета на централниот буџет и на програмата за управување и развој на водите. 
4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	ДА
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Предлог Законот за изменување и дополнување на Законот за води е  доставен на мислење кај следните органи на државната управа:
· Министерство за финансии;

· Министерство за економија;

· Министерство за локална самоуправа

· Министерството за земјоделство, шумарство и водостопанство;
· Министерство за транспорт и врски
· Секретаријат за законодавство при Владата на Република Македонија;
Резиме на иницијалната

проценка на влијание на регулативата

1. Краток осврт на преферираното решение/опција: 

Согласно спроведените анализи, Министерството за животна средина и просторно планирање како преферирано решение ја прифати третата опција. Имено Опцијата 3 предвидува Донесување на Закон за изменување и дополнување на Законот за води, со кој се врши усогласување на дефинициите на Законот со одредбите од истиот, олеснување на процедурите за користење на вода за наводнување на земјоделско земјиште и за одгледување на риби во рибници и кафези, воведување на концесиска постапка за хидрогеолошки истражувања на подземна вода за флаширање, без која не може да се спроведе постапката за доделување на концесија за флаширање на вода за комерцијални потреби, и дополнување  на одредбите за подобрување на режимот на водите во делот кој се однесува на вадење на песок, чакал и камен од коритата и бреговите на водотеците.   
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

· Јадранка Иванова, Раководител на Секторот за ЕУ; 
· Ветон Палоши, Советник за законодавство во Секторот за ЕУ 

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

· Абдилаќим Адеми, министер за животна средина и просторно планирање;
· Стево Темелковски, заменик министер за животна средина и просторно планирање;

· Д-р.Соња Лепикова, државен секретар во Министерството за животна средина и просторно планирање;

· Јадранка Иванова, Раководител на Секторот за ЕУ.
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание 
	врз економијата и врз обемот на државна помош.

	5.)
	Има влијание
	врз животната средина.

	6.)
	Нема влијание
	врз социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: 01.08.2012 година
Вклучени организации и претставници:

Свое мислење дадоа следниве организации:
	ДА 

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 


	ДА

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Абдилаќим Адеми, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:

